
ᓄᓇᑦᓯᐊᖅ ᐱᕙᓪᓕᐊᔪᑦ ᓇᓪᓕᐅᓂᖅᓯᐅᓕᖅᑐᑦ ᐊᕐᕌᒍᓄᑦ 50-ᓄᑦ – ᐊᔾᔨᐅᖏᑦᑐᓕᓯᒪᔪᑦ 
ᐱᒋᐊᖅᑳᓚᐅᖅᓯᒪᔫᒐᓗᐊᑦ ᐱᓇᓱᐊᕈᓯᖅᑕᒪᑦ ᐱᕙᓪᓕᐊᔪᓕᐅᕐᓗᑎᑦ ᐃᓄᐃᓴᑦᑐᕈᓗᓐᓄᑦ ᐃᓄᓐᓄᑦ ᐱᕙᓪᓕᐊᔪᓂᒃ 
ᖃᓄᐃᓗᕐᓂᐅᖃᑦᑕᖅᑐᓂᓪᓗ ᐃᖃᓗᓐᓂ, ᓄᓇᑦᓯᐊᖅ ᐱᕙᓪᓕᐊᔪᑦ ᐊᓯᔾᔨᐸᓪᓕᐊᓕᓚᐅᖅᓯᒪᔪᑦ 
ᐋᖅᑭᒋᐊᖅᑕᐅᑲᓐᓂᖃᑦᑕᖅᓯᒪᓪᓗᑎᓪᓗ ᐊᒥᓱᐊᖅᑎ ᐅᑭᐅᓄᑦ 50−ᓄᑦ. ᐅᑯᐊ ᓇᓗᓇᐃᔭᖅᓯᒪᔪᑦ 
ᑲᔪᓯᓐᓂᖃᑦᑎᐊᖅᓯᒪᔪᑦ ᐅᑭᐅᓄᑦ 50−ᓄᑦ.  

ᓴᖅᑮᖃᑦᑕᕐᓂᖏᑦ ᖃᓄᐃᑦᑐᑐᐃᓐᓇᕐᓂᑦ 

• ᐊᑎᖃᓚᐅᖅᓯᒪᔫᒐᓗᐊᖅ ᐃᓄᒃᓱᒻᒥᑦ, ᓯᕗᓪᓕᖅᐹᒥ ᑎᑎᕋᖅᓯᒪᔪᓂᒃ 1973−ᒥ ᓇᕿᑦᑕᖅᓯᒪᔪᓂᒃ
ᐸᐅᑉᐹᒨᖅᑕᐅᖃᑦᑕᖅᑐᑎᓪᓗ ᐊᑐᖅᑐᑎᑦ Gestetner−ᒥᑦ (ᕿᓐᓂᖅᑕᐃᑦ ᑕᐃᒃᑯᐊ ᑎᐱᓕᐊᓗᐃᑦ ᐃᒪᔅᓴᖏᑦ
ᐃᖅᑲᐅᒪᔭᑎᑦ?). ᑕᐃᒪᐃᑦᑐᑦ ᐊᒥᓱᓕᖅᑎᑦᑎᔾᔪᑏᑦ (Gestetner) ᐊᓯᖔᖓᓐᓂ ᐸᐃᑉᐹᒨᖃᐃᔾᔪᑎᖃᓕᖅᑐᑎᑦ
ᐱᕙᓪᓕᐊᔪᓂᒃ (newsprint press).

• ᒥᑭᔪᕈᓘᓐᓗᓂ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᖅ ᓴᓴᐃᔭᑎᐅᕈᖅᑎᑕᐅᓚᐅᖅᓯᒪᔪᖅ ᐱᕙᓪᓕᐊᔪᓕᐅᖃᑦᑕᕐᓗᑎᑦ
ᐊᑎᓕᒃ ᐃᓄᒃᓱᒻᒥᑦ, ᔨᒻ ᐳᕆᑕᒥᑦ (ᐃᓄᓕᕆᔨ) ᐃᔅᓯᕙᐅᑕᕆᔭᐅᓪᓗᓂ. ᑎᑎᕋᖅᑎᖃᖅᑐᑎᑦ
ᑕᒻᒪᖅᓯᒪᔪᖅᓯᐅᖅᑎᖃᖅᑐᑎᓪᓗ ᐋᓐ ᒥᑭᔾᔪᒃ ᕼᐊᓐᓴᓐᒥᑦ, ᐊᒻᒪᓗ ᐊᒥᓱᑲᓪᓚᓐᓂᒃ ᐃᓚᖃᖅᑐᑎᒃ ᐃᖃᓗᓐᓂ.

• ᐳᕉᐱᓱ ᐱᕙᓪᓕᔪᑦ (Frobisher Press Ltd.), ᓴᖅᑮᖃᑦᑕᖅᑐᑎᑦ ᒫᓂᑲ ᑳᓇᓕ ᐃᑲᔪᖅᑎᐅᓪᓗᓂ,
ᑎᒍᓯᖔᓕᓚᐅᖅᓯᒪᔪᖅ ᑕᒪᑐᒥᖓ ᐱᕙᓪᓕᐊᔪᓕᐅᕐᓂᕐᒥᑦ 1976−ᒥᑦ ᐊᑦᑎᖅᑕᐅᓕᖅᑐᓂ ᓄᓇᑦᓯᐊᖅ
ᐱᕙᓪᓕᐊᔪᒥᑦ. ᓄᓇᑦᓯᐊᖅ ᐱᕙᓪᓕᐊᔪᒃ ᑐᑭᖃᖅᑐᖅ “ᓄᓇᑦᑎᐊᕐᒥᑦ” ᐃᓄᑦᑎᑐᑦ ᐊᑦᑎᖅᑕᐅᓪᓗᓂᓗ
ᒐᕙᒪᑐᖃᒃᑯᑦ ᓂᕈᐊᖅᑎᑦᑎᓇᓱᐊᖅᑎᓪᓗᒋᑦ ᑲᓇᓐᓇᖓᓂ ᓄᓇᑦᑎᐊᕐᒥᑦ.

• ᓄᓇᑕᒃᔅ ᐊᒥᓲᓕᖅᑎᑦᑎᔨᐅᓚᐅᖅᓯᒪᒻᒥᔪᑦ ᓴᖅᑭᖅᑕᐅᓪᓗᑎᑦ 1985−ᒥ ᐊᒻᒪᓗ 51%/49%
ᐊᕕᑦᑐᖅᓯᒪᓪᓗᑎᒃ ᑲᑐᔾᔨᔪᑦ ᓄᓇᓯ ᑯᐊᐳᕇᓴᒃᑯᓐᓂ, ᐃᓄᓐᓄᑦ ᐱᕙᓪᓕᐊᑎᑦᑎᔪᓂᒃ
ᑮᓇᐅᔭᖃᖅᑎᑕᐅᓪᓗᑎᑦ ᓄᓇᕗᑦ ᓄᓇᑖᕈᑎᔅᓴᐅᔪᓄᑦ ᐊᖏᕈᑎᖓᓐᓂ. ᓯᕗᓪᓕᖅᐹᖑᓪᓗᓂ ᑕᒪᓐᓇ
ᐃᓄᓐᓄᑦ ᓇᒻᒥᓂᕆᔭᐅᓪᓗᓂ ᓴᖅᑮᔨᐅᕙᓪᓕᐊᓕᓚᐅᖅᓯᒪᔪᑦ ᑎᑎᕋᖅᓯᒪᔪᓂᒃ ᓱᓇᒃᑯᑖᖃᐅᖅᑐᑎᒃ,
ᐃᓪᓗᖁᑎᖃᖅᑐᓂ, ᐃᓄᓐᓂᓪᓗ ᐃᓕᓐᓂᐊᑎᑦᑎᖃᑦᑕᖅᑐᑎᑦ ᐃᖅᑲᓇᐃᔭᖅᑎᖃᖅᑐᑎᓪᓗ.

• ᑐᓐᖓᕕᒃ ᑎᒥᐅᔪᖅ ᓄᓇᑖᕈᑎᒥᑦ ᐊᐃᕙᓂᖃᓚᐅᖅᑎᓐᓇᒋᑦ ᐊᖏᖅᑕᐅᓯᒪᑎᓐᓇᒋᑦ ᒐᕙᒪᑐᖃᒃᑯᓐᓄᑦ
ᐊᐃᕙᔾᔪᑎᖃᕈᒪᓪᓗᑎᒃ ᓄᓇᕗᒻᒥ, ᓄᓇᓯᒃᑯ ᑯᐊᐳᕇᓴᒃᑯᓐᓂ ᑕᒪᑐᒥᖓ ᐱᒋᐊᖅᓯᖁᔨᓚᐅᖅᓯᒪᔪᑦ.

• ᓄᐊᑕᒃᔅᑯᑦ (Nortext Publishing Corporation), ᓄᑲᕇᓐᓄᑦ ᓇᒻᒥᓂᕆᔭᐅᓚᐅᖅᓯᒪᔪᖅ, ᒪᐃᑯᒧᑦ,
ᓯᑏᕙᒧᑦ ᑕᐃᕕᑎᒧᓪᓗ, ᓂᐅᕕᐊᕆᔭᐅᒃᑲᓂᖅᑐᓂ 1987−ᒥ ᓱᓕ ᐱᕙᓪᓕᐊᔪᓕᕆᓂᖅ ᐅᓪᓗᒥᒧᑦ ᐱᒋᔭᐅᔪᖅ.

• ᓄᓇᑕᒃᔅ (Nunatext) ᐃᖅᑲᓇᐃᔭᖅᑎᑐᖃᖏᑦ ᓱᓕ ᐃᖅᑲᓇᐃᔭᖅᑎᕆᓪᓗᓂᒋᑦ ᓄᓇᑦᓯᐊᖅ ᐱᕙᓪᓕᐊᔪᓂᒃ,
ᑕᐃᓐᓇᐅᓚᐅᖅᓯᒪᔪᕐᓗ ᔨᒻ ᐱᐅᓪ, ᐊᑯᓂᕐᔪᐊᕌᓗᒃ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᕐᒥᓚᐅᖅᓯᒪᔪᖅ,
ᑕᐃᓐᓇᓗ ᐃᓅᒍᓐᓃᖅᓯᒪᔪᖅ ᐱᐅᓪ ᒪᑳᖕᑭ, ᓂᐅᕕᐊᔅᓴᖃᕐᓂᕐᒥᑦ ᑲᒪᔨᐅᓚᐅᖅᑐᑦ ᑲᒻᐸᓂᒦᓚᐅᖅᑐᖅ
ᐅᑭᐅᓂᑦ 40−ᓄᑦ.

• ᓄᓇᑦᓯᐊᖅ ᐱᕙᓪᓕᐊᔪᑦ ᐊᓪᓚᕕᖃᓚᐅᖅᓯᒪᔪᑦ ᐃᓪᓗᑲᓪᓚᕈᓗᒻᒥᑦ ᐅᕝᕙᓘᓐᓃᑦ ᐃᓪᓗᕋᓛᖑᔮᖅᑐᒥᑦ,
ᓯᕗᓪᓕᖅᐹᑦᑎᐊᕐᒥ ᓴᓇᒋᐊᖅᑕᐅᓚᐅᖅᓯᒪᔪᖅ ᑕᐃᓐᓇ ᒐᕙᒪᑐᖃᒃᑯᓐᓄᑦ ᐅᑭᐅᖅᑕᖅᑐᒥ. ᑕᒫᓂ 512−ᓂᑦ
ᑭᑉᐹᕆᑦᑐᓂᑦ ᐃᓯᒐᕐᓂᑦ ᐊᖏᓂᖃᓚᐅᖅᓯᒪᔪᖅ ᖁᕝᕕᖃᖅᑐᓂ ᑯᕕᑦᑕᖏᑦᑐᕈᓗᓐᓂᑦ ᒥᑭᔪᐊᓘᓚᐅᖅᓯᒪᔪᖅ
ᐊᓪᓚᕕᖓ ᐅᕕᓂᓐᓂᐊᕐᕕᒻᒧᑦ ᑕᓗᐊᕐᒧᑦ ᐃᓛᒃᑰᖓᓪᓗᑎᒃ.

• ᖃᕋᓴᐅᔭᐅᓯᓐᓈᖅ ᐊᔾᔨᓐᖑᐊᖃᓲᕐᒥᑦ ᐊᒥᓱᓂᑦ ᐱᓕᕆᔪᓐᓇᖅᑐᓂ ᐊᔾᔨᓐᖑᐊᓕᐅᓲᕐᓂᑦ
ᐃᖃᓗᓐᓅᑎᑦᑎᓚᐅᖅᓯᒪᔪᑦ 1986−ᒥ ᐋᖅᑭᖅᑕᐅᓪᓗᓂ ᐊᑐᖅᑐᐊᖅᑕᐅᔪᒥᑦ ᐃᓪᓗᑯᑖᕈᓗᒻᒥᑦ ᐃᓕᔭᐅᓪᓗᓂ.
ᑕᐃᒫᒃ ᐱᕙᓪᓕᐊᔪᑦ ᐋᖅᑭᓱᖅᑕᐅᒍᓐᓇᕋᔭᕐᖓᑕ ᖃᓪᓗᓈᑎᑑᕐᓗᑎᑦ ᐃᓄᑦᑎᑐᓪᓗ, ᐋᖅᑭᓱᖅᑕᐅᕙᑦᑐᑎᑦ
ᐊᒡᒐᒃᑯᑦ ᐃᖃᓗᓐᓂ, ᖃᓪᓗᓈᓄᑦ ᑐᔫᑕᐅᓪᓗᑎᑦ ᐊᒥᓲᓕᖅᑎᑕᐅᓂᐊᕐᖓᑕ. ᐱᕙᓪᓕᐊᔪᑦ ᑐᔫᑕᐅᑦᑕᓕᕆᕗᑦ
ᖃᖓᑕᓲᒃᑯᑦ ᑐᔫᑕᐅᓪᓗᑎᑦ ᐃᖃᓗᒻᒥᐅᑕᕐᓅᖅᑲᖅᑕᐅᖃᑦᑕᖅᑐᑎᓪᓗ.

• ᐱᕙᓪᓕᐊᔪᓕᕆᔨᒃᑯᑦ ᓅᑕᐅᓪᓗᑎᑦ ᐊᖏᓂᖅᓴᒧᑦ ᐊᓪᓚᕕᒻᒧᑦ ᐃᖃᓗᓐᓂ ᐃᖅᑲᓇᐃᔭᖅᑎᖃᖅᑐᑎᓪᓗ ᑕᒫᓂ
17−ᒪᕆᓐᓂᒃ 1990−ᖏᓐᓂ, ᐸᐃᑉᐹᒨᖅᑲᐃᔨᒥᓪᓗ ᓯᑏᕙᓐ ᕌᐳᑦᒥᑦ, ᑕᒻᒪᖅᓯᒪᔪᖅᓯᐅᖅᑎ,

ᓴᖅᑭᔮᕆᐊᓕᓐᓂᓪᓗ ᓂᐅᕐᕈᑎᔅᓴᓂᒃ ᑲᒪᔨᐅᓪᓗᓂ, ᓇᕿᑦᑕᖅᓯᒪᓂᖏᓐᓂᓪᓗ ᐋᖅᑭᔅᓱᐃᔨᐅᓪᓗᓂ, 
ᑐᑭᒧᐊᑦᑎᑐᑦᑎᔨᐅᓪᓗᓂ ᓴᖅᑮᖃᑦᑕᖅᑐᓂᓗ ᑎᑎᖅᑐᒐᕐᓂᑦ. 

• ᐱᒋᐊᖅᑐᒍ 1985 ᑎᑭᑦᑐᒍ 2020, ᓄᓇᑦᓯᐊᖅ ᐱᕙᓪᓕᐊᔪᑦ ᐊᒥᓲᓕᖅᑎᑕᐅᖃᑦᑕᓚᐅᖅᓯᒪᔪᑦ ᖃᓪᓗᓈᓂᑦ, 
ᑐᔫᑕᐅᓪᓗᑎᑦ ᐃᖃᓗᓐᓄ ᑐᓂᐅᖅᑲᖅᑕᐅᓕᖅᑐᑎᓪᓗ. 

• ᑐᓂᐅᖅᑲᖅᑕᐅᖃᑦᑕᖅᑐᑎᓪᓗ ᐊᓯᖏᓐᓄᑦ ᕿᑭᖅᑖᓗᒻᒥ ᓄᓇᓕᓐᓄᑦ, ᑭᕙᓪᓕᕐᒧᓪᓗ ᕿᑎᕐᒥᐅᓄᓪᓗ. ᐊᒻᒪᓗ 
ᐊᒥᓲᓕᖅᑎᑕᐅᓯᒪᔪᑦ ᑐᓂᐅᖅᑲᖅᑕᐅᕙᑦᑐᑎᒃ ᓂᓪᓕᕈᒪᔪᓄᓪᓗ ᑎᑎᕋᕐᕕᖃᖅᑐᑎᑦ ᑕᐅᓄᖓᓗ 
ᑐᔪᑕᐅᖃᑦᑕᓕᖅᑐᑎᑦ ᓄᓇᕗᒻᒧᑦ (ᑯᐊᐃᑦ ᑕᕐᕋᖓᓐᓄᑦ).  

• ᓄᓇᑦᓯᐊᖅ ᐱᕙᓪᓕᐊᔪᑦ ᐃᖏᐊᕐᕆᕕᒃᑰᑦ ᑕᑯᔅᓴᐅᒍᓐᓇᓕᖅᑐᑎᑦ 1993−ᒥ, 
ᐊᒥᓲᓕᖅᑎᕆᓐᖏᓂᖅᓴᐅᖃᑦᑕᓕᖅᑐᑎᓪᓗ ᑐᐊᕕᕐᓇᖅᑐᒃᑯᑦ. 

• 1999−ᒥ, ᓄᓇᕗᑦᑖᖅᑐᑕ ᑲᓇᑕᒥ. ᓄᓇᑦᓯᐊᖅ ᐱᕙᓪᓕᐊᔪᑦ ᓴᖅᑮᓚᐅᖅᓯᒪᔪᑦ ᐅᓂᒃᑳᓕᐅᖅᑐᑎᑦ ᑕᒪᑐᒥᖓ 
ᐱᐅᔪᐊᓗᓐᓂ ᕿᓪᓕᖅᑐᓂᑦ ᐅᖃᓕᒫᒐᓕᐅᖃᑎᖃᖅᑐᑎᑦ ᓄᓇᕗᑦ ᑐᓐᖓᕕᒃᑯᓐᓂ ᐊᒥᓱᓂᑦ 
ᐃᓄᓐᓃᓐᖔᖅᑐᓂᒃ ᐃᓄᓪᓚᕆᐅᓐᖏᑦᑐᓂᓪᓗ ᐅᓂᒃᑳᓕᐅᖅᑐᖃᖅᑐᓂ ᓯᕗᓕᖅᑎᓂᓪᓗ. 

• ᓄᓇᑦᓯᐊᖅ ᐱᕙᓪᓕᐊᔪᓪᓗ ᓴᖅᑮᓪᓗᑎᑦ ᑎᑎᖅᑐᒐᖅᓯᒪᔪᓂᒃ ᑲᑎᒪᔨᐅᔪᓂᒃ 1980−ᖏᓐᓂ, ᐊᒥᓱᓂᓪᓗ 
ᖃᐅᔨᒪᔭᐅᓪᓗᓂ ᐃᓄᒃ ᑎᑎᖅᑐᒐᖅᑎ, ᐋᕐᓗᖅᑐᖅ ᐊᐃᐱᓕᐅᓚᐅᖅᓯᒪᔪᖅ ᑎᑎᖅᑐᒐᖏᑦ. 

• ᓄᓐᖑᖏᓐᓂ 1980, ᓄᓇᑦᓯᐊᖅ ᐱᕙᓪᓕᐊᔪᑦ ᓯᕗᓪᓕᖅᐹᑦᑎᐊᕐᒥ ᓱᒃᑲᔪᒃᑰᕈᑎᑖᖅᑐᑎᑦ, 
ᐅᖓᓯᑦᑐᒦᓐᖔᖅᑐᓂᒃ ᐊᑐᓐᖏᓂᖅᓴᐅᓕᖅᑐᑎᑦ ᑭᓯᐊᓂ ᐅᖄᓚᐅᑎᖔᒃᑯᑦ ᓇᕿᑦᑕᖅᑕᐅᓪᓗᑎᓪᓗ 
ᓂᐱᓕᐅᒐᑦ. 

• ᐱᒋᐊᕐᖓᕐᓂᖏᓐᓂ 1990, ᐅᑭᐅᖅᑕᖅᑐᒥᐅᑦ ᐃᕐᖐᕐᓈᖅᑕᐅᑎᖃᓐᓂᖅᓴᐅᓕᖅᑐᑎᑦ, ᑭᓯᐊᓂᓕ 
ᑕᑭᒋᔭᔅᓴᐅᓗᐊᓐᖏᑦᑑᓪᓗᑎᑦ ᓱᒃᑲᐃᑦᑐᐊᓘᓪᓗᑎᓪᓗ − ᑭᓯᐊᓂᑦᑕᐅ ᖃᓪᓕᓂᖅᓴᐅᔮᕐᓂᖅᓴᐅᓕᖅᑐᑎᑦ 
ᐊᓯᖏᓐᓄ ᐅᖓᓯᑦᑐᓄᑦ ᓄᓇᓕᓐᓄᑦ. 

• ᐃᕐᖐᕐᓈᖅᑕᐅᑎᒃᑯᓪᓗ ᑕᑯᔅᓴᐅᒍᓐᓇᓕᖅᑐᑎᑦ ᓄᓇᑦᓯᐊᖅ ᐱᕙᓪᓕᐊᔪᑦ ᐱᕈᕐᔪᐊᖅᓯᒪᔪᖅ ᐅᑭᐅᓂᑦ 
ᐊᓂᒍᖅᑐᓂᒃ − ᑕᒫᓂᖃᐃ ᕿᒥᕐᕈᖃᑦᑕᖅᑐᑦ 50,000−ᖏᓐᓃᑦᑐᑦ ᐱᓇᓱᐊᕈᓯᖅᑕᒫᑦ ᐅᓪᓗᒥᒧᑦ. 

• ᐅᑭᐅᑦ ᑕᓪᓕᒪᑦ ᐊᓂᒍᖅᑐᑦ, ᖃᕋᓴᐅᔭᒃᑯᑦ ᑐᑭᓯᒋᐊᕈᑏᑦ ᑕᒫᓂ 2-ᒥᓕᐊᓂᑦ 3−ᒥᓕᐊᓄᑦ 
ᕿᒥᕐᕈᔭᐅᖃᑦᑕᖅᑐᖅ ᐊᕐᕌᒍᑕᒫᑦ. ᐸᐃᑉᐹᓪᓗ ᐱᕙᓪᓕᐊᔪᑦ ᑕᒫᓂ Facebook−ᑯᑦ ᕿᒥᕐᕈᖃᑦᑕᖅᑐᑦ 
33,000−ᖑᓪᓗᑎᒃ ᐅᖃᓕᒫᖃᑦᑕᖅᑐᑦ. 

• ᐳᕝᕕᕆᓐᓈᓘᑎᓪᓗᒍ, ᐸᐃᑉᐹᑦ ᓄᓇᑦᓯᐊᖅ ᐱᕙᓪᓕᐊᔪᑦ ᓄᖅᑲᖅᑎᑕᐅᓚᐅᖅᓯᒪᔪᖅ ᐊᒻᒪᓗ ᖃᕋᓴᐅᔭᒃᑯᑦ 
ᑭᓯᐊᓂ ᐅᓪᓗᒥᒧᑦ ᐱᐅᓯᕚᓪᓕᖅᑕᐅᓪᓗᓂ ᐊᑐᖅᑕᐅᓂᖅᓴᐅᓚᐅᖅᑐᑦ. ᐊᒥᓲᓕᖅᑎᑕᐅᖃᑦᑕᕐᓂᖏᑦ ᐸᐃᑉᐹᑦ 
ᐅᑭᐅᖅᑕᖅᑐᒥ ᐱᑐᖃᐅᓂᖅᓴᐅᖃᑦᑕᓕᓚᐅᖅᓯᒪᔪᑦ ᐅᓪᓗᓄᑦ ᐱᖓᓱᓄᑦ ᑎᓴᒪᓄᓪᓘᓐᓂᑦ 
ᑐᔫᑕᐅᒐᓱᑦᑑᒐᓗᐊᑦ ᑭᖑᕙᖅᐸᓐᓂᖏᓐᓄᑦ. ᐃᕐᖐᕐᓈᖅᑕᐅᑎᒃᑯᑦ ᐱᓴᕋᐃᓐᓂᖅᓴᐅᖃᑦᑕᓕᓚᐅᖅᑐᑦ ᓄᓇᓖᑦ 
ᖃᕋᓴᐅᔭᒃᑰᕈᓐᓇᐅᑎᓂᒃ ᐊᑐᖅᑐᑎᒃ. 

• ᑕᐃᒪᓐᖓᓂ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᐅᔪᓐᓇᖅᓯᒻᒪᑕ, ᓄᓇᑦᓯᐊᖅ ᐱᕙᓪᓕᐊᔪᒃᑯᑦ ᑕᒪᓂᖃᐃ 
ᐱᖓᓲᔪᖅᑐᓂᒃ ᐅᓂᒃᑳᓕᐅᖃᑦᑕᓕᖅᑐᑦ ᖃᐅᑕᒫᑦ ᐱᓇᓱᐊᕈᓯᖅᑕᒫᓄᑦ ᐃᓕᔭᐅᖃᑦᑕᖅᑐᑎᑦ. 

• ᓄᓇᑦᓯᐊᖅ ᐱᕙᓪᓕᐊᔪᒃᑯᑦ ᖃᕋᓴᐅᔭᒃᑰᕈᓐᓇᐅᑎᖏᑦ ᐊᒥᓱᐊᖅᑎᖅᑐᑎᑦ ᐃᓕᓴᕆᔭᐅᓯᒪᓕᖅᑐᑦ ᓄᓇᓕᓐᓂ 
ᐱᐅᒋᔭᐅᓂᖅᐹᖑᓪᓗᑎᑦ ᐃᕐᖐᕐᓈᖅᑕᐅᑎᒃᑯᑦ ᑲᓇᑕᒥ ᓴᖅᑮᖃᑦᑕᕐᓂᖏᓐᓄᓪᓗ, ᑯᐸᐃ ᓄᓇᓕᖏᓐᓂ 
ᐱᕙᓪᓕᐊᔪᑦ ᑲᑐᔾᔨᖃᑎᒌᖏᓐᓂ ᐃᓕᓴᕆᔭᐅᔾᔪᑎᑖᖅᑐᑎᑦ ᐊᕐᕌᒍᑦ ᐱᖓᓱᐊᖅᑎᖅᑐᑎᑦ ᑭᖑᓕᕇᓐᓂᒃ. 

• ᐱᕙᓪᓕᐊᔪᓕᕆᔩᑦ ᓄᓇᑦᓯᐊᖅ ᐱᕙᓪᓕᐊᔪᖏᓐᓄ ᐃᓕᓴᕆᔭᐅᖃᑦᑕᖅᓯᒪᓕᖅᑐᑦ ᐊᕐᕌᒍᑕᒪᑦ 
ᐱᕙᓪᓕᐊᑎᑦᑎᓂᖏᓐᓂ, ᖃᐅᔨᓴᕐᓂᖏᓐᓂ ᐱᕙᓪᓕᐊᔪᓕᕆᔩᑦ, ᐅᓂᒃᑳᕐᓂᖏᓐᓂ, ᑭᐅᔭᐅᖃᑦᑕᖅᑐᓂᓪᓗ 
ᐅᓂᒃᑳᕐᓂᖏᓐᓂ, ᐊᓯᖏᓐᓂᓪᓗ. 

• ᑕᐃᒪᓐᖓᓂ 2020, ᓄᓇᑦᓯᐊᒃᑯᑦ ᓴᖅᑮᓯᒪᓕᖅᑐᑦ ᖃᕋᓴᐅᔭᒃᑯᑦ 3,000−ᓂᑦ ᐊᓯᔾᔨᖅᑕᐅᔪᓐᓇᖏᑦᑐᓂᑦ 
ᐱᖃᑦᑕᖅᑐᑦ (PDF) ᖃᕋᓴᐅᔭᒃᑯᑦ ᐅᓂᒃᑳᓕᐊᖑᓯᒪᔪᓂᓪᓗ ᐳᕝᕕᕆᓐᓇᐅᓚᐅᖅᑎᓐᓇᒍ ᑕᒫᓂᖃᐃ 
4,000−ᖑᓚᐅᖅᓯᒪᒧᑦ. 

 ᐅᓂᒃᑳᖅᑐᐊᑦ/ᐱᕙᓪᓕᐊᔪᑦ 

• ᓄᓇᑦᓯᐊᒃᑯᑦ ᐃᑲᔪᖅᑐᐃᓚᐅᖅᓯᒪᔪᑦ ᑕᒪᒃᑯᓂᖓ ᓄᓇᕗᒻᒥ ᐊᑯᓂᐊᓗᒃ ᓈᒻᒪᒋᔭᐅᓚᐅᖅᓯᒪᑎᓐᓇᒋᑦ 
ᓇᓕᕌᕈᑎᔅᓴᐃᑦ, ᐅᓂᒃᑳᕐᓂᑦ ᐱᕙᓪᓕᐊᔪᓂᓪᓗ ᓄᓇᑖᕈᑎᒧᑦ ᐊᐃᕙᓂᐅᔪᒥᑦ. 

• ᓄᓇᑦᓯᐊᒃᑯᑦ ᑭᖑᓕᕇᓐᓂᒃ ᐅᓂᒃᑳᓚᐅᖃᑦᑕᓚᐅᖅᑐᑦ ᓄᓇᕗᑦ ᐱᕙᓪᓕᐊᓕᖅᑎᓪᓗᒍ 1999−ᒥ, ᓲᕐᓗ 
ᐱᒋᐊᕐᖓᕐᓂᖓᓂ ᐃᓄᐃᑦ ᑕᒪᓃᑦᑐᑦ ᑲᑎᒪᔨᑦᑖᖅᑐᖅᐸᓪᓕᐊᓕᖅᑎᓪᓗᒋᑦ. ᐊᒥᓱᓪᓗ ᓄᓇᕗᑦᑖᕈᒪᓂᖏᓐᓂ 
ᖁᕕᐊᑦᑐᑎᑦ, ᐊᒥᓱᓪᓗ ᐅᑉᐱᕆᔭᖃᖅᑐᑎᑦ ᑲᔪᓯᒍᓐᓇᕐᓂᖓᓐᓂ.  

• ᓄᓇᑦᓯᐊᒃᑯᑦ ᐅᖃᓕᒫᖅᑕᐅᓂᖅᐹᖑᓚᐅᖅᓯᒪᔪᑦ ᐅᖓᑖᓄᑦ 24,000−ᓄᑦ ᕿᒥᕐᕈᔭᐅᓪᓗᑎᑦ. 

ᐋᖅᑭᔅᓱᐃᔩᑦ 

ᓯᕗᓪᓕᖅᐹᒥ ᐋᖅᑭᔅᓱᐃᔨᑦᑕᖃᓚᐅᖅᓯᒪᔪᖅ ᐃᓄᒃᓱᑯᓐᓄᑦ ᐋᓐ ᒥᑭᔾᔪᒃ ᕼᐊᓐᓴᓐᒥᑦ, ᖃᓪᓗᓈᑎᑐᕈᓐᓇᖅᑐᓂ 
ᐃᓄᑦᑎᑐᓪᓗ. ᐋᖅᑭᔅᓱᐃᔨᐅᖃᑕᐅᓚᐅᖅᓯᒪᔪᖅ ᐅᑭᐅᒐᓚᓐᓄᑦ ᑕᑎᒋᔭᐅᑦᑎᐊᓕᖅᑐᓂᓗ ᐱᕙᓪᓕᐊᔪᓕᕆᔨᐅᓕᖅᑐᓂ, 
ᐅᓂᒃᑳᓕᐅᖅᑎᐅᓗᓂ, ᑎᑎᕋᖅᑎᐅᓪᓗᓂ ᐅᖃᓕᒫᒐᓕᐅᖃᑕᐅᓯᒪᓪᓗᓂᓗ, ᓄᓇᕗᑦ ᐅᖃᓕᒫᒐ, ᐊᒻᒪᓗ 
ᑲᒥᓴᓇᐅᓚᐅᖅᓯᒪᓪᓗᓂ ᓄᓇᕗᒻᒧᑦ. ᐅᑯᐊ ᐋᖅᑭᔅᓱᐃᔨᐅᖃᑕᐅᓚᐅᖅᓯᒪᔪᑦ: 

• ᒫᓂᑲ ᑳᓇᓕ 
• ᔨᒻ ᐱᐅᓪ 
• ᑭᓕ ᑰᕕᓐ 
• ᒫᑦ ᓯᒪᓐᔅ 
• ᑖᑦ ᐱᓕᑉᔅ 
• ᒍᕋᒃ ᑰᒪᓐ 
• ᔨᒻ ᐱᐅ (ᓯᓚᑦᑐᖅᓴᕐᕕᒻᒦᓚᐅᖅᑎᓪᓗᒍ) 
• ᓖᓴ ᒍᕋᒍᕆ 
• ᐸᑐᕆᓴ ᓚᐃᑦᐳᑦ 
• ᑯᐊᕆ ᓚᕌᒃ 

ᖃᕋᓴᐅᔭᒃᑯᑦ ᐊᕕᑦᑐᖅᓯᒪᔪᓂᓪᓗ ᐋᖅᑭᔅᓱᐃᔩᑦ 

• ᕌᓐᑎ ᐱᐅᔅ 
• ᔮᓐ ᑖᒻᓴᓐ 
• ᐊᒪ ᑐᕋᓐᑐ 
• ᒍᐊᑦ ᕼᐅᕗᑦ 

 
ᖃᐅᔨᒪᔭᐅᑦᑎᐊᖅᑐᑦ ᐱᕙᓪᓕᐊᔪᓕᕆᔩᑦ 
• ᔭᐃᓐ ᔪᐊᔾᔨ 
• ᓯᐅᕋ ᕌᔾᔪᔅ 
• ᓖᓴ ᒍᕆᒍᐊ 

 
ᖃᐅᔨᒪᔭᐅᑦᑎᐊᖅᑐᑦ ᓇᐃᑦᑐᓂᑦ ᐅᓂᒃᑳᓕᐅᖅᑏᑦ 
• ᔮᓐ ᐊᒪᕈᐊᓗᒃ (ᑎᕆᖅᑯᐊᓃᑦᑐᖅ ᑲᓇᑕᒥ) 
• ᕋᐃᑦᓱ ᕿᑦᓱᐊᓕᒃ-ᑎᓐᔅᓕ 
• ᑭᐊᓐ ᕼᐊᐳ (ᑕᐃᔅᓱᒪᓂ) 
 

2023−ᒥ, ᖁᓕᓂᑦ ᐃᖅᑲᓇᐃᔭᖅᑎᖃᓚᐅᖅᓯᒪᔪᑦ ᐱᕙᓪᓕᐊᔪᓕᐅᖅᐸᑦᑐᑎᑦ ᖃᐅᑕᒫᑦ ᖃᕋᓴᐅᔭᒃᑰᕈᓐᓇᐅᑎᒃᑯᑦ. 

 

ᐱᔭᐅᔪᓐᓇᑦᑎᐊᕐᓂᖏᑦ 

• ᓄᓇᑦᓯᐊᒃᑯᑦ ᓴᖅᑮᕙᑦᑐᑦ ᖃᓪᓗᓈᑎᑐᑦ ᐃᓄᑦᑎᑐᓪᓗ − ᒪᕐᕉᓐᓂᒃ ᐃᓕᓴᕆᔭᐅᓯᒪᔫᓐᓂᒃ ᑎᓴᒪᓂᒃ ᓄᓇᕗᒻᒥ.  
• ᑮᓇᐅᔭᐃᑦ ᐃᓯᖅᐸᓪᓕᐊᔪᑦ ᒪᓕᑦᑐᑦ ᓴᖅᑭᔮᖅᑎᑕᐅᓯᒪᓂᖏᓐᓂ, ᐱᕙᓪᓕᐊᔪᑦ ᐃᓗᓕᖏᑦ ᐊᑭᖃᓐᖏᑦᑐᓪᓕ 

ᐅᖃᓕᒫᖅᑎᓕᒫᓄᑦ, ᑕᐃᒫᒃ ᓄᓇᕗᒻᒥᐅᑦ ᓄᓇᕕᒻᒥᐅᓪᓗ ᐱᔪᓐᓇᑦᑎᐊᕐᓂᐊᕐᖓᑕ ᖃᕋᓴᐅᔭᒃᑯᑦ ᐅᓪᓗᒥᒧᑦ 
ᐱᕙᓪᓕᐊᔪᓂᒃ ᓄᓇᓕᖏᓐᓂ ᐊᑭᖃᓐᖏᑦᑐᒥᑦ ᑐᓴᐅᒪᖃᑦᑕᕐᓗᑎᑦ. 

• ᐊᑐᖅᑕᐅᑲᓐᓂᖁᓪᓗᒋᑦ ᓄᓇᖃᖅᑳᖅᑐᒥᓃᑦ ᐅᖃᐅᓯᖏᑦ ᐸᐃᑉᐹᒦᑦᑐᑦ, ᓄᓇᑦᓯᐊᒃᑯᑦ ᐊᑭᑭᓪᓕᒋᐊᖅᓯᒪᔪᓂᒃ 
ᐊᑐᐃᓐᓇᖃᖅᐸᑦᑐᑦ 35%−ᒥᑦ ᓄᓇᖃᖅᑳᖅᑐᒥᓃᑦ ᓴᖅᑭᔮᖅᑎᑦᑎᒍᒪᔪᓄᑦ ᐊᑭᖏᓪᓗ ᓴᖅᑭᔮᖅᑎᑕᐅᔪᑦ 
ᐃᓄᑦᑎᑑᓕᖅᓯᒪᔪᑦ, ᐃᓄᓐᓂᑦ ᑐᑭᒧᐊᑦᑎᑕᓕᒃ ᖃᓪᓗᓈᑎᑐᑦ ᐃᓄᑦᑎᑑᓕᕆᕙᑦᑐᓂᒃ ᓴᖅᑭᔮᖅᑎᑕᐅᔪᓄᑦ. 

• ᓄᓇᑦᓯᐊᒃᑯᑦ ᓴᖅᑭᔮᖅᑎᑕᐅᒍᒪᔪᓂᑦ ᓄᓇᕗᒻᒥ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᑦ (ᐃᓄᐃᓐᓇᖅᑐᑦ 
ᐅᐃᕖᑎᑐᓪᓗ) ᐱᖃᑦᑕᕐᒥᔪᑦ. 

• ᑕᒪᒃᑯᐊ ᐃᓚᓕᐅᔾᔭᐅᓯᒪᑦᑎᐊᖁᔭᐅᒻᒪᑕ ᐅᓂᒃᑳᑦ, ᓄᓇᑦᓯᐊᒃᑯᑦ ᐅᓂᒃᑳᓕᐅᖃᑦᑕᖅᑐᑦ ᓄᓇᕗᒻᒥ, ᐃᖃᓗᓐᓂ 
(ᑐᑦᑕᕐᕕᒋᔭᐅᔪᖅ), ᓄᓇᕗᒻᒥ, ᐅᑭᐅᖅᑕᖅᑐᒥ ᖃᓪᓗᓈᓂ ᑲᓇᑕᒥ (ᐃᓄᑦᑕᓕᓐᓂ ᓄᓇᖃᖅᑳᖅᑐᒥᓂᕐᓂᓪᓗ 
ᑲᑐᔾᔨᖃᑎᒌᓐᓄᑦ). 

• ᐊᑐᐃᓐᓇᐅᑦᑎᑎᓪᓗᒋᑦ ᐱᕙᓪᓕᐊᔪᓂᒃ, ᓄᓇᑦᓯᐊᒃᑯᑦ ᑐᑦᑕᕐᕕᐅᒻᒥᔪᑦ ᐃᖅᑲᓇᐃᔭᕐᓂᑦ 
ᓴᖅᑭᔮᖅᑎᑦᑎᖃᑦᑕᖅᑐᑎᑦ, ᓄᓇᓕᓐᓂ ᑐᓴᕋᓴᐅᔪᓂᒃ, ᑭᒃᑯᐃᓐᓇᕐᓄᑦ ᑐᓴᕋᔅᓴᓂᒃ ᓴᖅᑭᔮᖅᑎᑦᑎᓂᕐᒥᓪᓗ. 

• 2018−ᒥ, ᓄᓇᑦᓯᐊᒃᑯᑦ ᐊᑐᐃᓐᓇᖃᓚᐅᕐᒥᔪᑦ ᒪᕐᕉᓐᓂᒃ $5,000−ᓂᒃ ᐊᕐᕌᒍᒧᑦ ᐃᓕᓐᓂᐊᖅᑎᓄᑦ 
ᑮᓇᐅᔭᖅᑖᕈᑎᔅᓴᓂᒃ ᐃᓄᓐᓄᑦ ᐃᓅᓱᑦᑐᓄᑦ ᐱᕙᓪᓕᐊᔪᓕᕆᔨᐅᓂᕐᒥᑦ ᐃᓕᓐᓂᐊᖅᑐᓂᑦ, ᐅᓂᒃᑳᓕᐅᕐᓂᕐᒥᑦ 
ᑐᓴᐅᒪᖃᑦᑕᐅᑎᓕᕆᓂᕐᒥᓪᓗ. ᑕᐃᔭᐅᔪᑦ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ ᔨᒻ ᐱᐅ ᐃᓕᓐᓂᐊᖅᑐᓄᑦ 
ᑮᓇᐅᔭᖅᑖᕈᑎᔅᓴᓂᑦ ᐃᖅᑲᐅᒪᔭᐅᓪᓗᓂ ᓄᓇᑦᓯᐊᕐᒥ ᐊᑯᓂᐊᓗᒃ ᑎᑎᕋᖅᑎᐅᓚᐅᕐᓂᖓᓐᓄᑦ. 

ᓄᓇᖃᖅᑳᖅᑐᒥᓂᕐᓂᑦ ᐱᓕᕆᖃᑎᖃᕐᓂᖅ 

• ᓄᓇᑦᓯᐊᒃᑯᑦ ᖃᕋᓴᐅᔭᒃᑰᕈᑎᖓ ᐅᓪᓗᒥᓕᓴᕐᓂᑦ ᓴᖅᑭᔮᖅᑎᑦᑎᕙᑦᑐᑦ ᐅᓂᒃᑳᕐᓂᑦ ᓄᓇᓕᓐᓄᑦ 
ᐅᖃᐅᓯᐅᖃᑦᑕᖅᑐᓂᒃ ᓂᓪᓕᕐᕕᐅᔪᓐᓇᖅᑐᓂᓪᓗ. ᓂᓪᓕᕐᕕᐅᔪᓐᓇᖅᑐᑦ ᐃᓄᓐᓄᑦ ᐃᓄᓪᓚᕆᐅᓐᖏᑦᑐᓄᓪᓗ 
ᖃᓪᓗᓈᑎᑑᕐᓗᑎᑦ ᐃᓚᖏᓪᓗ ᐃᓄᑦᑎᑑᖃᑦᑕᖅᑐᑎᑦ. 

• ᐅᐊᑦᑎᐊᕈ ᐃᓄᐃᑦ ᐱᕕᔅᓴᖃᓚᐅᖅᓯᒪᓐᖏᒻᒪᑕ ᐱᕙᓪᓕᐊᔪᕈᕈᒪᓪᓗᑎᒃ, ᓄᓇᑦᓯᐊᒃᑯᑦ ᑮᓇᐅᔭᓂᒃ 
ᐊᑐᐃᓐᓇᐅᑎᑦᑎᔪᑦ ᐃᓄᓐᓄᑦ ᐃᓅᓱᑦᑐᓄᑦ ᐱᕙᓪᓕᐊᔨᕈᕈᒪᒐᔭᖅᑐᓄᑦ.  

• ᐅᑭᐅᒐᓚᓐᓄᑦ ᐊᓂᒍᖅᑐᓄᑦ, ᐃᓄᐃᑦ ᐃᓚᒋᔭᐅᖃᑦᑕᖅᓯᒪᔪᑦ ᓄᓇᑦᓯᐊᒃᑯᓐᓄ ᐅᓂᒃᑳᓕᐅᖅᑐᑎᑦ ᓲᕐᓗ ᔮᓐ 
ᐊᒪᕈᐊᓕᒃ (ᑕᐃᔭᐅᔪᖅ ᐊᑖᑕᒋᔭᐅᔪᖅ ᓄᓇᕗᒻᒧᑦ); ᐋᓐ ᒥᑭᔾᔪᒃ ᕼᐊᓐᓴᓐ; ᕋᐃᑦᓱ ᕿᑦᓱᐊᓕᒃ−ᑎᓐᔅᓕ; 
ᑲᑎᒪᔨᓂᒃ ᐅᓂᒃᑳᓕᐅᖅᑎ, ᐋᕐᓗᑦᑐᖅ ᐊᐃᐱᓕ (ᓰᕗᓪᓕᖅᐹᒥ ᓄᓇᕗᒻᒥ); ᐊᒻᒪᓗ ᐱᓕᕆᔨᒻᒪᕆᒃ ᐃᑲᔪᖅᑎ 
ᑰᑦ ᐃᔨᑦᓯᐊᖅ.  

• ᐱᕙᓪᓕᐊᔪᑦ ᐊᒥᓱᐊᓗᓐᓂᓪᓗ ᖃᐅᔨᒪᖃᑎᖃᖅᑐᑎᑦ ᓄᓇᓕᓐᓂ ᐃᑲᔪᖃᑦᑕᖅᑐᓂᒃ, ᐱᓗᐊᖅᑐᒥᑦ ᐃᓄᓐᓂᑦ 
ᐊᔾᔨᓕᐅᕆᖃᑦᑕᓲᓐᓂᑦ ᐊᔾᔨᓐᖑᐊᓂᑦ ᑐᔪᐃᓲᓂᒃ ᐱᕙᓪᓕᐊᔪᓄᑦ, ᓄᓇᓕᓐᓂ ᖃᓄᐃᓘᖅᑐᓂᒃ 
ᐅᑭᐅᖅᑕᖅᑐᑯᓗᒻᒥᓪᓗ ᑲᔾᔮᓇᖅᑐᒥᑦ. 

• ᐃᓄᒃ ᐋᓐ ᒥᑭᔾᔪᒃ ᕼᐊᓐᓴᓐ ᓯᕗᓪᓕᖅᐹᖑᓪᓗᓂ ᐋᖅᑭᔅᓱᐃᔨᐅᓚᐅᖅᓯᒪᔪᖅ ᐃᓄᒃᓱᑯᓐᓄᑦ. 
ᐱᕙᓪᓕᐊᔪᓕᕆᔨᐅᓪᓗᓂᓗ ᐅᓂᒃᑳᖅᑎᐅᓪᓗᓂ, ᓄᓇᓕᓐᓂᓪᓗ ᐱᕙᓪᓕᐊᑎᑦᑎᕙᑦᑐᓂᑦ, ᑲᑎᒪᔨᐅᓪᓗᓂ, 
ᒥᓂᔅᑕᐅᑉ ᑐᖏᓕᕆᓪᓗᓂᐅᒃ ᓄᓇᑦᓯᐊᕐᒧᑦ ᐊᒻᒪᓗ ᑲᒥᓴᓇᐅᓚᐅᖅᓯᒪᓪᓗᓂ ᓄᓇᕗᒻᒥ. 

• ᓂᐱᖃᖅᑎᐅᓪᓗᑎᑦ ᐅᑭᐅᖅᑕᖅᑐᒥ, ᓄᓇᑦᓯᐊᒃᑯᑦ ᐊᖏᔪᐊᓗᓐᓂ ᓴᖅᑮᓯᒪᔪᑦ ᐅᓂᒃᑳᕐᓂᑦ ᐱᕙᓪᐊᓕᔪᓂᒃ 
ᐃᓄᓐᓄᑦ. ᑲᑎᒪᔨᐅᔪᓂᒃ ᓇᒻᒥᓂᖃᖅᑎᐅᓂᕐᒥᑦ ᐅᓂᒃᑳᕐᓂᑦ, ᐊᑭᕋᖅᑐᖅᑎᓂᒃ, ᐱᖅᑯᓯᓕᕆᔨᓂᒃ 
ᐅᓪᓗᒥᓕᓴᕐᓂᓪᓗ, ᐊᒻᒪᓗ ᐃᓄᓐᓂᑦ ᑐᓴᕈᒪᔭᖏᓐᓂ − ᑕᒪᒃᑯᐊᕈᓘᔮᓗᐃᑦ ᐅᓂᒃᑲᐅᓯᐅᓯᒪᔪᑦ ᓱᓕ 
ᐅᓪᓗᒥᒧᑦ. 

ᓄᓇᖓ 

• ᓄᓇᑦᓯᐊᖅ ᐱᔨᑦᑎᖅᑐᖅ 39−ᓂᒃ ᓄᓇᓕᓐᓂ ᐅᑭᐅᖅᑕᖅᑑᑉ ᑲᓇᓐᓇᖓᓂ: 
o ᓄᓇᕗᒻᒥ, 25−ᖑᒻᒪᑕ ᓄᓇᓖᑦ ᐊᒻᒪᓗ 38,000 ᐃᓄᓖᒃ 2−ᒥᓕᐊᓂᒃ ᑭᓚᒦᑕᓂᒃ ᐊᖏᓂᖃᖅᑐᓂ 
(800,000 ᑭᑉᐹᕆᑦᑐᑦ ᒪᐃᓖᑦ (square miles)) – ᓲᕐᓗ ᑕᕆᐅᑉ ᐊᑭᓂᐊᓂᒥᐅᑎᑐᑦ ᐅᐊᓕᓂᕐᒥ! 

o ᓄᓇᕕᒻᒥ (ᑯᐊᐃ ᑕᕐᕋᖓᓂ), ᓄᓇᑦᓯᐊᒃᑯᑦ ᐱᔨᑦᑎᕐᒥᔪᑦ 14−ᓂᒃ ᓄᓇᓕᓐᓂ ᐊᒻᒪᓗ 12,000 
ᐃᓄᓐᓂᑦ 443,684.71 ᑭᑉᐹᕆᑦᑐᓂᒃ ᑭᓚᒦᑕᓂᒃ (square 
kilometres) (171,307.62 ᑭᑉᐹᕆᑦᑐᓂᒃ ᒪᐃᓕᓂᒃ (square miles)) ᐅᑭᐅᖅᑕᖅᑐᒥ 
ᑐᑭᓕᐊᖅᑎᐊᖅᑐᓂᓗ 55−ᖓᓂ (parallel). 

ᐃᖏᕐᕋᓂᖏᑦ ᐅᖃᓕᒫᖅᑏᓪᓗ 

• ᓯᕗᓪᓕᖅᐹᓪᓚᕆᒻᒥ ᐸᐃᑉᐹᒨᖅᑕᐅᓚᐅᖅᓯᒪᔪᖅ ᐃᓄᒃᓱᑯᓐᓄᑦ ᑕᒪᓂᖃᐃ ᕼᐊᓐᓇᓚᖏᓐᓃᑦᑐᑦ 
ᐊᒥᓲᓂᖅᓴᐅᑦᑕᓕᖅᑯᑦ 800−ᓂᒃ ᐊᒥᓲᓕᖅᑎᑦᑎᓪᓗᑎᒃ ᐳᕉᑎᓱᒃᑯᑦ (Frobisher Press Ltd.) ᐃᖃᓗᓐᓂ 
ᐱᓗᐊᖅᑐᖅ ᐊᒻᒪᓗ ᓄᐊᑎᐅᒃᑯᓐᓂ (Nordair) ᖃᖓᑕᓲᓕᕆᔨᒃᑯᓐᓂ. 

• ᐸᐃᑉᐹᒨᖅᑲᖅᑕᐅᔪᑦ ᑎᑭᑉᐸᓚᐅᖅᑐᑦ 10,000−ᓄᑦ ᑕᒪᓂ 2000 ᐱᒋᐊᕐᖓᕐᓂᖏᓐᓂ. 

• ᑕᐃᒪᓐᖓᓂ ᓄᖅᑲᖅᑎᑕᐅᓚᐅᖅᓯᒪᒻᒪᑕ ᐸᐃᑉᐹᒨᖅᑲᖅᑕᐅᓂᖏᑦ 2020−ᒥ, ᖃᕋᓴᐅᔭᒃᑯᑦ ᑕᒫᓂ 
ᕿᒥᕐᕈᔭᐅᖃᑦᑕᖅᓯᒪᓕᖅᑐᑦ 50,000 ᐱᓇᓱᐊᕈᓯᖅᑕᒫᑦ ᐊᒻᒪᓗ ᑕᒫᓂ 2−ᒥᓕᐊᓂᒃ 3−ᒥᓕᐊᓄᑦ ᐊᕐᕌᒍᑕᒫᑦ 
ᕿᒥᕐᕈᔭᐅᕙᑦᑐᑎᒃ. 

• ᑕᒫᓂᖃᐃ 3,000−ᓄᑦ ᐅᖃᓕᒪᖅᑕᐅᕙᑦᑐᑦ ᐊᑭᖃᓐᖏᑦᑐᑦ ᖃᕋᓴᐅᔭᒃᑯᑦ ᓴᖅᑭᖅᑕᐅᓯᒪᔪᑦ 
ᒥᑭᓈᕐᓂᖅᓴᐅᓪᓗᑎᑦ ᐋᖅᑭᔅᓯᒪᓂᖏᑦ (tabloid format). 

• ᐊᕝᕙᐸᓗᖏᑦ ᐅᖃᓕᒫᖅᐸᑦᑐᑦ ᓄᓇᕗᒻᒥᓄᓇᕕᒻᒥᓪᓗ, ᖃᓪᓗᓈᓂᓗ ᐱᓗᐊᖅᑐᒥᑦ ᓄᓇᓕᐸᐅᔭᐅᓂᖅᓴᓂᑦ 
ᐋᑐᕚᒥ, ᒪᓐᑐᕆᐊᒥ, ᐃᐊᑦᒪᑕᒥ, ᑭᐅᒍᕆ, ᐅᐃᓂᐹᒻᒥᓪᓗ ᐅᑭᐅᖅᑕᖅᑐᓕᕆᓂᖅᓴᐅᕙᑦᑐᑦ. 
ᐊᒥᓲᓗᐊᓐᖏᑦᑐᓪᓕ ᑕᕆᐅᑉ ᐊᑭᐊᓂᓐᖔᖅᓯᒪᔪᑦ ᒥᐊᓕᒐᐃᓪᓗ ᓄᓇᖓᓐᓂ. 

ᐊᕙᑎᑦᑎᓐᓂ ᐊᑦᑐᐃᑦᑕᐃᓕᒪᓇᓱᐊᕐᓂᖅ 

ᐸᐃᑉᐹᒨᖅᑲᐃᖃᑦᑕᕈᓐᓃᓚᐅᕐᖓᑕ ᓄᓇᑦᓯᐊᒃᑯᑦ ᐊᑭᖏᓪᓗ ᐱᔾᔪᑎᒋᓯᓐᓈᖅᑐᒋᑦ ᐊᒻᒪᓗ ᐃᓱᒪᓕᐅᖅᑕᐅᒋᐊᖃᕐᓂᖏᑦ 
ᐱᐅᓂᖅᓴᐅᓱᒋᔭᐅᓪᓗᓂᓗ ᐳᕝᕕᕆᓐᓈᓗᒻᒥ, ᐊᒥᓱᑲᓪᓚᓐᓂᒃ ᐊᓯᖏᓐᓂ ᐊᕙᑎᑦᑎᓐᓄᑦ ᐃᑲᔫᑎᖃᓚᐅᖅᑐᑦ. 
ᖃᕋᓴᐅᔭᒃᑯᑦ ᕿᒥᕐᕈᔪᓐᓇᓂᖅᓴᐅᓕᖅᑐᑎᓪᓗ 30%−ᒥᑦ ᐊᒥᓱᕈᓐᓂᖅᓴᐅᓪᓗᑎᑦ ᕿᒥᕐᕈᕙᑦᑐᑦ ᐊᕙᑎᑦᑎᓄᓪᓗ 
ᐱᐅᓂᖅᓴᐅᓪᓗᓂ: 

• ᐃᒪᔅᓴᓗᖏᓐᓂ ᐊᑐᕈᓐᓃᖅᑐᑕ ᐊᒥᓲᓕᖅᑎᑦᑎᓪᓗᑕ. 
• ᐃᓂᓕᐅᕈᑎᓂᒃ ᐸᐃᑉᐹᒨᖅᑲᖅᑕᐅᓂᖏᓐᓂ ᐊᑐᓐᖏᓂᖅᓴᐅᓕᖅᑐᑎᑦ ᓄᓇᑦᓯᐊᒃᑯᑦ ᐋᑐᕙᒥ ᐊᒻᒪᓗ 

ᑐᔫᑕᐅᖃᑦᑕᕆᐊᖃᕈᓐᓂᖅᑐᑎᑦ ᐱᓇᓱᐊᕈᓯᑦᑕᒫᑦ ᐱᕙᓪᓕᐊᔪᑦ 39−ᓄᑦ ᓄᓇᓕᓐᓄ ᐅᑭᐅᖅᑕᖅᑐᒥ. 
• ᐊᑭᖏᑦ ᐱᕕᖃᕐᓂᖏᓪᓗ ᐊᑐᓐᖏᓂᖅᓴᐅᓕᖅᑐᑎᑦ ᑐᖅᑯᖅᑕᐅᕙᑦᑐᓂᒃ ᖃᕋᓴᐅᔭᒃᑯᑦ ᑐᖅᑯᐃᖔᖅᐸᓕᖅᑐᑦ 
(ᐅᖃᓕᒫᒐᖃᕐᕕᓐᓂᑦ ᑐᖅᑯᐃᕕᓐᓂᓪᓗ ᑲᓇᑕᒥ). 

• ᐱᐅᓂᖅᓴᐅᓕᖅᑐᓂᓗ ᕿᓂᖃᑦᑕᕐᓂᖏᑦ ᓄᓇᑦᓯᐊᕐᒥᑦ ᖃᕋᓴᐅᔭᕐᒥ, ᖃᐅᔨᓴᖅᑏᑦ ᐅᖃᓕᒫᖅᑏᓪᓗ 
ᕿᓂᕈᓐᓇᓂᖅᓴᐅᓕᖅᑐᑎᑦ ᐱᑐᖃᕐᓂᑦ ᖃᕋᓴᐅᔭᒃᑯᑦ ᐅᓂᒃᑳᓂᑦ, ᐱᕙᓪᓕᐊᔪᓂᑦ, ᐊᔾᔨᓐᖑᐊᕐᓂᑦ 
ᑎᑎᖅᑐᒐᖅᓯᒪᔪᓂᓪᓗ ᐊᑭᖃᓐᖏᑦᑎᐊᖅᑐᑎᓪᓗ. 


